Id-29 Ħadd matul is-sena - Sena A

 “Lil Ċesari dak li hu ta’ Ċesari, lil Alla dak li hu ta’ Alla”

TALB TAL-FIDILI
Ċelebrant

Ħuti għeżież, nerfgħu it-talbiet tagħna lejn Alla, Sid l-istorja tal-bnedmin, u mimli ħniena u tjieba lejna.

Intenzjonijiet
1. Għall-mexxejja tal-Knisja biex jindikaw b’mod ċar li jwasslu lill-bniedem għand Alla. Nitolbu...

2. Għal dawk li jiggvernaw, biex filwaqt li jiddawlu mill-valuri tal-Vanġelu, jaħdmu biex il-ħajja tal-bniedem fuq l-art tkun aktar dinjituża. Nitolbu...

3. Għall-ħaddiema biex jaqdu dmirhom bl-onestà, u biex jitħardu d-drittijiet leġittimi tagħhom. Nitolbu...

4. Għalina, biex nagħtu eżempju ta’ qadi onest fid-dmirijiet tagħna bħala ċittadini filwaqt li nqiegħdu fuq kollox l-impenn tagħna favur il-Vanġelu. Nitolbu...

Ċelebrant

Missier, inti s-Sid ta’ kulħadd u lilek jobdu l-ħlejjaq kollha. Għin lill-bnedmin biex jużaw tajjeb ir-rieda ħielsa tagħhom biex ma jabbużawx mis-setgħa tagħhom, imma kull awtorità sservi għall-ġid ta’ kulħadd skont l-Ispirtu u l-Kelma ta’ Ibnek ħalli kulħadd jagħraf fik l-uniku Sid u Mexxej. Bi Kristu Sidna.

